
Abstract: The article presents the water balance of the “Bardosh” and “Vassa” 

order. Analysis materials based on the results of research conducted on the lands of 

Дунё бўйича бугунги кунда буғдой 220,7 млн. гектар майдонга экилиб 

йилига 781 миллион тоннани ташкил этади, ўртача дон ҳосили гектарига 31,3 

центнерни ташкил қилади. Бутун дунё бўйлаб аҳоли жон бошига буғдойдан 

фойдаланиш кўрсаткичи йилига 64.7 кг ни ташкил этади. Халқаро қишлоқ 

хўжалик ва озиқ-овқат тармоқлари, иқтисодий ҳамкорлик ва ривожланиш 

тармоқлари маълумотларига кўра, 2024 йилда 800 млн тоннага яқин буғдой 

дони етиштириш кўзда тутилган бўлиб, кейинги ўн йилликда бу кўрсаткич 

аҳоли сони ўсиши билан бирга дон ва дон маҳсулотларига бўлган талабини 

қондириш учун 6.6% га яъни, 59.8 млн. тоннага яқин етиштириш кўзда 

тутилган. 

Дунёнинг қишлоқ хўжалиги амалиётида ер майдонининг чекланганлиги 

ҳисобга олиниб, экинлардан юқори ва сифатли ҳосил етиштиришда интенсив 

технологиялар асосида соҳани ривожлантириш, экиш муддатларини тўғри 

белгилаш, тупроқ намлиги ва маъданли ўғитлардан самарали фойдаланиш 

йўлларини ишлаб чиқиш орқали келгусида озиқ-овқат тақчиллигини олдини 

олишга қаратилган.  

Шу сабабли ҳар бир тупроқ-иқлим шароитлари учун шу жумладан 

Андижон вилояти ўтлоқи аллювиал тупроклари шароитида экилаётган кузги 

буғдой навларининг мақбул экиш муддатлари ва суғориш тартибларини 

белгилаш ҳамда маъданли ўғитнинг тавсия қилинган йиллик меъёрини 

ривожланиш даврларида турли меъёрларга бўлиб қўллашнинг самарадорлигини 

ошириш бўйича олиб бориладиган илмий тадқиқотлар долзарб хисобланади. 

Республикамизда кейинги йилларда суғориладиган ерларда ҳар бир тупроқ 

иқлим шароитларидан келиб чиққан ҳолда кузги буғдойни экиш муддати, 

суғориш тартиби ва маъдан ўғитларни унинг ривожланиш даврла рида қўллаш 

ва меъёрларини ишлаб чиқиш орқали юқори рентабелликка эга бўлган барқарор 

мўл ҳосил олиш, озиқ-овқат хавфсизлигини таъминлаш, агротехник 

тадбирларни ўз вақтида амалга оширишга алоҳида эътибор қаратилмоқда. 

Кейинги йилларда иқлимнинг кескин ўзгариши дон ҳосили етиштиришда 

қатор ноқулайликларни келтириб чиқармоқда. Шунинг учун, мавсумий 

суғориш меъёри, суғориш муддатлари ҳар бир экиннинг сув истъмолига асосан, 

табиий ва иқлим шароитларига боғланган ҳолда олиб борилади.  

Ҳалқаро хамжамиятда аҳолини озиқ-овқат маҳсулотлари, саноатни 

хомашё, чорвачиликни эса озуқага бўлган талабини қондиришда дала 

экинларини биологик хусусиятлари, тупроқ ва иқлим шароитини ҳисобга олган 

ҳолда уларни етиштириш агротехникасини ишлаб чиқиш ва уни мунтазам 

такомиллаштиришга алоҳида эътибор қаратилмоқда 

Шунинг учун дунё қишлоқ хўжалигида сув тақчиллиги шароитида 

экинларни илмий асосланган суғориш тартибларига амал қилиш бугунги кунда 

экинлар ҳосилдорлигини ортиши ва унинг сифатига ижобий таъсирини 

кўрсатмоқда.  

Ўзбекистон республикаси президентининг 2023-2030йилларга 

мўлжалланган «ўзбекистон - 2030» стратегияси “сув ресурсларини тежаш ва 

атроф-муҳитни муҳофаза қилиш” тўғрисидаги қишлоқ хўжалиги ишлаб 

чиқариш соҳасига интенсив усулларни, энг аввало маҳаллий тупроқ-иқлим 

шароитларга мослашган қишлоқ хўжалиги экинларининг бошоқли дон 

экиладиган майдонларда замонавий агротехнологияларни жорий этиш, айниқса 

ғаллачиликни ривожлантиришга алоҳида эътибор қаратилган. Шунингдек, 

кузги буғдой навларидан барқарор юқори ҳосил олишда суғориш тартибларига 

боғлиқ ҳолда унинг ривожланиш даврларида суғориш тартибини ўрганиш 

ҳамда ишлаб чиқаришга кенг жорий этиш бўйича илмий изланишлар муҳим 

аҳамиятга эга. Андижон вилояти шароитида суғориладиган ҳар бир гектар ер 

майдонидан унумли фойдаланиш имкониятини беради ҳамда самарали 

фойдаланишни тақозо этади. Хусусан, кузги буғдой ҳосили йиғиштириб 

олинган ер майдонларига такрорий экин сифатида 30 дан ортиқ экин турларини 

экиб, улардан дон, чорва учун тўйимли озуқа етиштириш мумкин.  

Бундан ташқари такрорий экинлар тупроқ унумдорлигини яхшилаши 

ҳисобига, улардан кейин етиштириладиган экинлар ҳосилдорлиги ва сифатини 

оширади. 

“Андижон вилояти Агрокимё хизмати лабораторияси” да ўтказилган 

кимёвий таҳлиллар натижасига қараганда, биз дала тажрибаси ўтказган 

тупроқдаги гумус миқдори ҳам унчалик кўп эмаслиги кузатилди.  

Суғориладиган ўтлоқи аллювиал тупроқларда ўртача гумуснинг миқдори 

0,6-0,8, азот 0,019, фосфор – 0,07, калий – 2,2 фоиз атрофида бўлади. Механик 

таркиби жиҳатидан енгил қаватли, ҳар хил шўрланган тупроқларда гумус ва 

умумий азот, фосфор ва калийнинг миқдори юқорида кўрсатилгандан у ёки бу 

томонга қисман ўзгариши мумкинСуғориладиган деҳқончиликда ўғитлар тўғри 

қўлланилса, ҳосилдорлик 40 фоиздан 70 фоизгача ошади. Кузги буғдой учун 

ўғитлар ҳосилдорликни, шунингдек, дон сифатини кескин оширади. Қишлоқ 

хўжалиги институтида суғориладиган ерларда ўтказилган тажрибаларда кузги 

буғдой ҳосилдорлиги гектарига 28,3 центнердан 51,9 центнерга кўтарилди. 

Гумуснинг умумий миқдори тупроқ ҳайдов қатламида 0,93-1,02 фоизга 

тенг бўлган бўлса, қуйи қатламларга томон камайиб бориш тенденцияси 

кузатилди. Гумус миқдори кескин камайди ва у (62-89 см. қатламда) 0,20 

фоизни ташкил қилди. Умумий азот, фосфор ва калий озиқалари миқдори 

бўйича ҳам ушбу қонуният қайд этилди. Ҳайдов қатламида азот ва фосфор 

миқдори мос равишда 0,081-0,063 ва 0,154-0,142 фоизга тенг бўлди. Шуни 

таъкидлаш лозимки, умумий (ялпи) калий миқдори бўйича эса бироз ўзгача 

кўриниш кузатилди, яъни калий миқдорининг горизонтлар бўйича камайиши 

тенденцияси кескин бўлмади. Озиқ моддаларнинг ўсимликлар томонидан осон 

ўзлаштириладиган қисмида ҳам юқоридагидек ҳолат кузатилди. Тупроқнинг 0-

10 см. қатламида нитрат азоти 18,2 мг/кг бўлган бўлса, 10-28 см.да унинг 

миқдори 10,5 мг/кг., 62-89 см. чуқурликда эса бор-йўғи 2,3 мг/кг нитрат азоти 

аниқланди. Ҳаракатчан фосфор ва алмашинувчи калийда ҳам шунга ўхшаш 

ҳолат кузатилди.  

